
Perkasakan Aqidah 

 َ قُوا اللّذ يْنَ ءَامَنُوا اتذ ِ ُّهاَ الَّذ ي
َ

سْلمُِوْنَ حَقذ تُقَاتهِِ وَلَا تَمُوْتُنذ إلِاذ    ياَأ نتُمْ مُّ
َ

 .وَأ
 
Sidang Jumaat yang dikasihi Allah sekalian, 
 
Marilah kita meningkatkan darjat keimanan dan ketakwaan 

kepada Allah bagi mencapai kecemerlangan di dunia dan di 

akhirat. Adalah menjadi kewajipan ke atas setiap individu 

Muslim berusaha untuk melayakkan diri sebagai umat Islam yang 

berkualiti, dengan mengerjakan segala suruhan Allah dan 

meninggalkan segala larangan-Nya. 

Sebelum melanjutkan bicara, suka khatib memberi peringatan. 

Marilah kita tinggalkan perkara lagha yang bertentangan dengan 

sunnah serta adab, iaitu tindakan yang memesongkan perhatian 

daripada mendengar khutbah dan isi kandungannya. Ini 

termasuklah perbuatan berbual-berbual, tidur dengan sengaja 

dan bermain telefon bimbit. Mimbar pada hari ini akan 

membicarakan khutbah bertajuk: “Perkasakan Aqidah.” 

Sidang Muslimin Hafizokumullah, 

Kepentingan memelihara akidah amat dituntut oleh agama. 

Sebagaimana firman Allah dalam Surah al-An’am ayat 153: 

نذ 
َ

فَ   وَأ مُسۡتَقِيمٗا  َٰطِِ  صِرَ َٰذَا  ذبعُِوهُ  ٱ هَ ْ    ت بعُِوا تتَذ بُلَ ٱوَلَا  ِ   لسُّ سَبيِلهِ عَن  بكُِمۡ  قَ  َٰلكُِمۡ     ۦ فَتَفَرذ ذَ
 ِ َٰكُم بهِ ى قُونَ     ۦوَصذ    ١٥٣لَعَلذكُمۡ تَتذ

Maksudnya: “Dan bahawa sesungguhnya inilah jalanku (Agama 

Islam) yang betul lurus, maka hendaklah kamu menurutnya; dan 

janganlah kamu menurut jalan-jalan (yang lain dari Islam), 

kerana jalan-jalan (yang lain itu) mencerai-beraikan kamu dari 

jalan Allah. Dengan yang demikian itulah Allah perintahkan 

kamu, supaya kamu bertakwa”. 

 

Berdasarkan kepada firman Allah SWT tersebut, adalah jelas 

bahawa akidah sebenar adalah akidah Islam. Ia merupakan 

tunjang terpenting yang mendasari dan mencorakkan setiap 

gerak-geri kita dalam kehidupan di dunia. Tanpanya, maka sia-

sialah amalan yang kita lakukan di sisi Allah SWT, seterusnya kita 

akan tergolong dalam golongan orang yang rugi di akhirat kelak. 

Sidang Jemaah yang mulia, 
Hakikatnya, isu akidah amat penting kerana membezakan antara 

seorang Islam dengan bukan Islam. Perkara ini perlu diberikan 

perhatian yang serius kerana ancaman terhadap akidah umat 

Islam amat membimbangkan. 

 

Oleh itu, budaya turun temurun yang bertentangan dengan 

Islam seperti unsur tahyul, khurafat dan taksub dengan bomoh 

atau dukun, perlu dibasmi. Begitu juga aliran fahaman 

Liberalisme yang menekankan kebebasan tanpa had dan 

Pluralisme yang menyamakan semua agama. Keyakinan yang 

dibina selama ini akan terhakis sedikit demi sedikit dan boleh 

memesongkan akidah umat Islam yang percaya bahawa Islam 

adalah satu-satunya agama yang diterima di sisi Allah. 

 
Sidang Muslimin yang mentaati Allah dan Rasul, 
 

Bagi mengawal dan memelihara kesucian agama Islam daripada 

anasir-anasir yang boleh menyebabkan seseorang Muslim 

tergelincir dari akidahnya, terdapat undang-undang yang telah 

diperuntukkan dalam Enakmen Kesalahan Jenayah Syariah 

Negeri Pulau Pinang 1996 iaitu pemujaan salah, doktrin palsu, 

mengembangkan doktrin agama dan dakwaan palsu. 

Hukuman bagi kesalahan-kesalahan tersebut apabila disabitkan, 

boleh didenda sebanyak tiga ribu ringgit hingga lima ribu ringgit 

atau dipenjarakan selama dua tahun hinggan tiga tahun. 

 

Sidang Muslimin Jemaah yang berbahagia, 
 
Mengakhiri khutbah, khatib ingin menegaskan beberapa 

perkara: 

 

Pertama: Kerjasama masyarakat dalam penguatkuasaan 

undang-undang tersebut perlu digembleng bersama agar dapat 

menangkis serangan gerakan secara individu serta golongan 

yang menyebarkan fahaman akidah yang sesat. 

 

Kedua: Berusaha untuk mempertingkatkan serta memantapkan 

keimanan dan kefahaman terhadap Islam. 

 

Ketiga: Melaksanakan amal ibadah dengan bersungguh-sungguh 

kerana iman merupakan roh bagi Islam dan amal ibadah itu 

merupakan jasad baginya. 

 

Dan akhir sekali: Menguasai ilmu pengetahuan agama dan 

teknologi seiring dengan perkembangan zaman kini. 

 

Semua ini akan menjadi benteng serta perisai bagi 

mempertahankan akidah Islamiyyah daripada sebarang 

ancaman dan cabaran dalam kehidupan. Dengan cara ini, umat 

Islam boleh mencapai al-Falah (kejayaan) yang sebenar di dunia 

dan akhirat, Insya-Allah. 

نِ الرذجِيمِ  يطَْا ِ مِنَ الشذ عُوذُ باِللّذ
َ

 أ

َٰنُ لِ   وَإِذۡ  ِ قاَلَ لُقۡمَ ِ   ۥوهَُوَ يعَظُِهُ    ۦبنۡهِ َٰبُنََذ لَا تشُۡۡكِۡ ب ِ  ٱ يَ كَ ٱ إنِذ    للّذ ۡ  لقمان سورة  ١٣لَظُلۡمٌ عَظِيمٞ    لشِِۡ
 

Maksudnya: “Dan (ingatlah) ketika Luqman berkata kepada 
anaknya, semasa dia memberi nasihat kepadanya: Wahai anak 
kesayanganku, janganlah engkau mempersekutukan Allah 
(dengan sesuatu yang lain), sesungguhnya perbuatan syirik itu 
adalah satu kezaliman yang besar”. 

 خطبة كدوا

(Bulan Jun 2021 ) 

تنَاَ آمِن ا  الَلهُّم َّ َّبعِِناَيَتكَََِّّوَاشْمََّ  وَوُلاةَََّأمُُورِناَ فيَِّأوَْطَانِناََّوَأصَْلِحَّْأئَمِ  وَتوَْفِيْقِكََّعَلىَََّّ لَِّالل هُم 

اڬوڠَّك دڤرتوانَّ باڬينداَّيڠَّ ڤادوكَّ يڠَّمهاَّمولياَّسريَّ بلس،ََّّ-مَلِكِناَ،َّكباوهَّدوليَّ انمَّ

َّشَاهَّاِبْنَِّالمَرْحُومَّسُلَّْ يْنَّالَْمُصْطَفىََّباِللَّ  َّرِعَايةََُّالدِّ طَانَّْحَاجَِّأحَْمَدَّْشَاهَّالَسُّلْطَانَّْعَبْدَُّاللَّ 

، أحمدَّفوزيَّبنََّّتوانَّيڠَّتراوتماَّتونَّداتوءَّسريَّاوتامََََّّّّمولانا وكذلكََّّ  الَْمُسْتعَِيْنَّباِللَّ 

 .يڠَّدڤرتواَّنݢريَّڤولاوَّڤينڠ ،َّزاقالر عبدَّحاجَّ

 . َِ احَمَي   الرَّ

Ya Allah dengan sifat-Mu yang Maha Pemurah dan Maha Mendengar! 

Kami hamba-Mu yang lemah merayu kepadaMu agar engkau angkat dan 

hilangkan segera wabak penyakit Covid-19 yang sedang melanda kami 

agar dapat kami melaksanakan syiar-Mu dengan sempurna.  

Ya Allah jadikanlah kami dan keturunan kami orang-orang yang 

istiqamah mendirikan solat secara berjemaah serta mengeluarkan zakat 

dan waqaf. Rahmatilah kehidupan mereka. Sesungguhnya hanya 

kepada-Mu jua Ya Allah, doa kami mohon diperkenankan dan diterima. 

